ეკონომიკური, სოციალური და კულტურული უფლებების კომიტეტის სავარაუდო საკითხების/კითხვების ჩამონათვალი[footnoteRef:1] [1:  The potential list of issues/question is developed based on the analysis of the List of Issues for several states for period of 2014 – 2017: Serbia (E/C.12/SRB/Q/2), Lithuania (E/C.12/LTU/Q/2), Poland (E/C.12/POL/Q/6), Moldova (E/C.12/MDA/Q/3), Armenia (E/C.12/ARM/Q/2-3) Slovenia (E/C.12/SVN/Q/2) and Bulgaria (E/C.12/BGR/QPR/6);] 

I. ზოგადი ინფორმაცია 
ზოგადი ინფორმაცია იმის თაობაზე, შეიცავს თუ არა ეროვნული ადამიანის უფლებების სამოქმედო გეგმა(გეგმები) დებულებებს ICSECR-ის შესრულების თაობაზე.
გთხოვთ, ახსენით, სახალხო დამცველის ოფისს შეაქვს თუ არა წვლილი პაქტით დაცული ეკონომიკური, სოციალური და კულტურული უფლებების ხელშეწყობასა და დაცვაში; ასევე წარმოადგინეთ ამასთან დაკავშირებული გადაწყვეტილებები და რეკომენდაციები. გთხოვთ, ასევე მიუთითეთ სახალხო დამცველის ოფისს აქვს თუ არა საკმარისი ფინანსური და ადამიანური რესურსი. 
დამატებითი ოქმ(ებ)ის მიღება.

საქმეები/სასამართლოს გადაწყვეტილებები, რომლებშიც გამოყენებულია ICSECR.
II. პაქტის ზოგად დებულებებთან დაკავშირებული საკითხები (მუხლები 1-5)
მუხლი 2(1) მაქსიმალური ხელმისაწვდომი რესურსები  
გთხოვთ, წარმოადგინეთ ინფორმაცია სოციალურ სფეროზე გამოყოფილი ბიუჯეტი და წლიური ბიუჯეტის ხარჯვა, კერძოდ დასაქმების, სოციალური უზრუნველყოფის, საცხოვრისის, ჯანმრთელობის  და განათლების სფეროებზე გამოყოფილი ბიუჯეტი და მიუთითეთ თითოეული საბიუჯეტო ხაზის პროცენტული მაჩვენებელი მთლიან ბიუჯეტთან და მთლიან შიდა პროდუქტთან მიმართებით.  
მუხლი 2(2) - დისკრიმინაციის აკრძალვა 
გთხოვთ, განმარტეთ ანტიდისკრიმინაციული კანონმდებლობა უზრუნველყოფს თუ არა პაქტით გათვალისწინებულ ყველა საფუძველზე დისკრიმინაციისაგან დაცვას, მათ შორის ფერის, სოციალური წარმოშობის, რელიგიის, სექსუალური ორიენტაციის, გენდერული იდენტობის, ეთნიკური კუთვნილების და შეზღუდული შესაძლებლობის საფუძველზე, ისეთ სფეროებში, როგორიცა   დასაქმება, განათლება, ჯანმრთელობის დაცვა და სოციალური უზრუნველყოფა: 
· რა პოლიტიკა და პრაქტიკული ნაბიჯები არსებობს იმის უზრუნველსაყოფად, რომ არ მოხდება ზემოაღნიშნული ჯგუფების დისკრიმინაცია სოციალურ, ჯანმრთელობის, ეკონომიკის, საგანმანათლებო და კულტურულ სფეროში (ინციდენტების გამოძიება, კონკრეტული ნაბიჯები დისკრიმინაციის წინააღმდეგ და ა.შ.);
· სახალხო დამცველის ოფისის შეფასება;
გთხოვთ, წარმოადგინეთ ინფორმაცია სასამართლოს მიერ განხილულ საქმეებზე ეკონომიკურ, სოციალურ და კულტურულ უფლებებთან დაკავშირებული დისკრიმინაციის თაობაზე, ასევე ამ საქმეების შედეგები. 
გთხოვთ, მიუთითეთ ღონისძიებები გატარდა ან იგეგმება იძულებით გადაადგილებული პირებისათვის გრძელვადიანი გადაწყვეტის უზრუნველსაყოფად, განსაკუთრებით კი საცხოვრისზე ხელმისაწვდომობასთან, დასაქმებასთან და სხვა შემოსავლიან საქმიანობასთან, ჯანმრთელობასთან, განათლებასთან და სათანადო სერვისებთან, მათ შორის წყალი და ენერგია, მიმართებით. 
მუხლი 3 - ქალების და კაცების თანაბარი უფლებები 
გთხოვთ, წარმოადგინეთ ინფორმაცია კახებსა და ქალებს შორის თანასწორობის მიღწევის მიზნით არსებული კანონების, სახელმწიფო სტრატეგიებისა და სამოქმედო გეგმების თაობაზე, მათ შორის დეტალური სტატისტიკური მონაცემები. inter alia, წარმოადგინეთ ინფორმაცია შემდეგ ი
· ქალების, მათ შორის დაუცველი და მარგინალიზებული ჯგუფების წევრების, წარმომადგენლობა პოლიტიკურ და საზოგადოებრივ ცხოვრებაში, როგორიცაა პარლამენტი, მუნიციპალური და რეგიონული საბჭოები და აღმასრულებელი ხელისუფლების სხვადასხვა დონე. 
· ოჯახსა და საზოგადოებაში ქალების და მათი როლის და პასუხისმგებლობის თაობაზე ღრმად ფესვგადგმული პატრიარქალური შეხედულებებისა და სტერეოტიპების შესაცვლელად გადადგმული ნაბიჯები.
· განხორციელებული ღონისძიებები სქესთა შორის ანაზღაურების არსებული პრობლემის მოსაგვარებლად. 
გთხოვთ, წარმოადგინეთ ინფორმაცია გენდერული თანასწორობის ეროვნული მექანიზმების და მათთვის ხელმისაწვდომი ადამიანური და ფინანსური რესურსების შესახებ. 
III. პაქტის კონკრეტულ დებულებებთან დაკავშირებული საკითხები (მუხლები 6-15)
მუხლი 6 - მუშაობის უფლება 
გთხოვთ, მიუთითეთ, რა ღონისძიებები გატარდა და რა იყო მათი შედეგი (ა) დაუცველი და მარგინალიზებული ჯგუფების უმუშევრობის აღმოსაფხვრელად; (ბ) დასაქმებაზე ხელმისაწვდომობის გასაუმჯობესებლად მათ შორის ქალებისათვის, შეზღუდული შესაძლებლობის მქონე პირთათვის, ხანდაზმულთათვის და სხვა დაუცველი და მარგინალიზებული ჯგუფებისა და ინდივიდებისათვის. 
გთხოვთ, წარმოადგინეთ ინფორმაცია ყველაზე დაუცველი სამუშაოს მაძიებლების, როგორიცაა ხანგრძლივად უმუშევარი,  სამუშაოს პოვნაში დასახმარებლად შექმნილი სერვისების ან პროგრამების შედეგის თაობაზე.  
გთხოვთ, წარმოადგინეთ განახლებული დეტალური სტატისტიკური ინფორმაცია დასაქმების შესახებ, რომელიც შეგროვდა XXX აღწერის დროს და შედგება შემდეგი კატეგორიებისგან: სრულ განაკვეთზე და არასრულ განაკვეთზე დასაქმება, მოქალაქეობა, ქალაქსა და სოფლად მცხოვრებნი, სქესი, ასაკობრივი ჯგუფები და წელი. გთხოვთ, ასევე წარმოადგინეთ სტატისტიკური მონაცემები ლტოლვილების, მოქალაქეობის არმქონე პირებისა და შეზღუდული შესაძლებლობის მქონე პირების დასაქმების შესახებ.  
მუხლი 7 - უფლება სამართლიან და ხელსაყრელ სამუშაო პირობებზე 
გთხოვთ, წარმოადგინეთ ინფორმაცია კანონმდებლობაზე, რომელიც პირდაპირ კრძალავს იძლებით შრომას და ექსპლოატაციას. 
შრომის ინსპექციის, მისი მანდატის, ფინანსური და ადამიანური რესურსების გამოყოფის მარეგულირებელი სამართლებრივი ჩარჩო. გთხოვთ, ასევე წარმოადგინეთ ინფორმაცია შრომის ინსპექციის მიერ გამოვლენილი დარღვევების და მათი გამოსწორების მიზნით განხორციელებული ღონისძიებების თაობაზე. 
გთხოვთ, წარმოადგინეთ ინფორმაცია მინიმალური ხელფასის რაოდენობასა და მისი განსაზღვრის არსებულ მექანიზმზე, ასევე ბოლო X წლის განმავლობაში დადგენილი მინიმალური საარსებო მინიმუმის რაოდენობა. 
გთხოვთ, წარმოადგინოთ განახლებული ინფორმაცია გენდერული სახელფასო სხვაობის თაობაზე და ამ საკითხის მოსაგვარებლად განხორციელებული ღონისძიებების შესახებ; ასევე წარმოადგინეთ ინფორმაცია საჯარო სექტორში ბონუსებისა და შეღავათების გადახდის/დაწესებისას გენდერული განსხვავებების შესახებ.  გთხოვთ, განმარტეთ, რა ნაბიჯები გადაიდგა პრინციპის „თანაბარი შრომისათვის თანაბარი ანაზღაურება“ განსახორციელებლად, ასევე შრომის ინსპექციის გასაძლიერებლად, რათა შეძლოს სახელფასო სხვაობების მონიტორინგი; ამასთან მაგალითად წარმოადგინეთ სასამართლოს მიერ განხილული ანაზღაურებასთან დაკავშირებულ დისკრიმინაციის საქმეები. 
გთხოვთ, წარმოადგინეთ ინფორმაცია რა ნაბიჯები გადაიდგა სამუშაოს სამართლიანი და ხელსაყრელი პირობებზე დასაქმებულის უფლების შესახებ, განსაკუთრებით კი კერძო სექტორში გრძელ სამუშაო დღის და აუნაზღაურებელი ზეგანაკვეთური სამუშაოს თაობაზე კანონმდებლობის ეფექტიანად განხორციელების უზრუნველსაყოფად; ასევე წარმოადგინეთ ინფორმაცია შრომის და სამუშაოზე უსაფრთხოების სფეროში შრომის ინსპექციის მიერ ჩატარებული შემოწმებების და მათი შედეგების შესახებ.
გთხოვთ, ანგარიშში ასევე ასახეთ ინფორმაცია, თუ რა ღონისძიებები გადაიდგა არაფორმალური დასაქმების პრობლემის მოსაგვარებლად და არაფორმალურ ეკონომიკაში დასაქმებული პირებისათვის საბაზისო სერვისებზე, სოციალურ უზრუნველყოფასა და პაქტით გათვალისწინებული უფლებებზე წვდომის უზრუნველსაყოფად. 
გთხოვთ, წარმოადგინეთ ინფორმაცია საანგარიშო პერიოდში აღრიცხული საქმეების თაობაზე, რომლებმაც დაადგინეს ადმინისტრაციული ან სისხლის სამართლებრივი პასუხისმგებლობა დამსაქმებლებისათვის ჯანმრთელი და უსაფრთხო სამუშაო პირობების შეუსრულებლობისათვის. 
მუხლი 8 - პროფესიული გაერთიანების უფლებები 
გთხოვთ, წარმოადგინეთ ინფორმაცია, რა ნაბიჯები გადაიდგა გაფიცვის უფლების საკანონმდებლო გარანტიების შესაქმნელად. 
გთხოვთ, წარმოადგინეთ ინფორმაცია საანგარიშო პერიოდში პროფესიული კავშირების უფლებების დარღვევასთან დაკავშირებულ საქმეებზე, მათ შორის ყოველწლიურად აღრიცხული და გამოძიებული საქმეების რაოდენობასა და დაკისრებული სანქციებზე.  
მუხლი 9 - სოციალური უზრუნველყოფის უფლება 
გთხოვთ, წარმოადგინეთ ინფორმაცია არსებული სოციალური უზრუნველყოფის სისტემაზე - როგორც შენატანების, ასევე შენატანების გარეშე პროგრამებზე; ასევე, თითოეულ პროგრამაზე გამოყოფილი სახელმწიფო რესურსების ხარჯვის, ასევე  სოციალური უზრუნველყოფის პროგრამაზე წვდომის კრიტერიუმები, ასეთი ოჯახების რაოდენობა, ოჯახების რაოდენობა, რომლებიც რეალურად იღებენ დახმარებას და მიღებული დახმარების რაოდენობა. 
გთხოვთ, განმარტეთ არის თუ არა უფრო მაღალი სოციალური დახმარების მისაღებად დაწესებული შემოსავლის კრიტერიუმი ვიდრე საარსებო მინიმუმი ოჯახების უმრავლესობისათვის. გთხოვთ, ასევე მიუთითეთ, რა ღონისძიებები განხორციელდა იმის უზრუნველსაყოფად, რომ შესაბამისი უწყებები ეფექტიანად ახდენდნენ მათ იდენტიფიცირებაა და  მონიტორინგს, ვისაც ესაჭიროება სოციალური დახმარება, მათ შორის უსახლკარო პირების.
გთხოვთ, განმარტეთ, კანონმდებლობა ითვალისწინებს თუ არა გარანტიებს მარგინალიზებული ჯგუფებისა და ინდივიდების, როგორიცაა შეზღუდული შესაძლებლობის მქონე პირები, დაბალი შემოსავლის მქონე პირები და ისინი, ვინც უმუშევრები არიან ხანგრძლივად, იძულებით გადაადგილებული პირები, ლტოლვილები, თავშესაფრის მაძიებლები და ა.შ., დასაცავად და მათ მიერ სერვისების მისაღებად.
გთხოვთ, წარმოადგინეთ ინფორმაცია საპენსიო სისტემის შესახებ. გთხოვთ, განმარტეთ, რა პრინციპით მოხდა განსხვავებული პენსიების დანიშვნა სხვადასხვა საპენსიო სქემის შესაბამისად, თუ არსებობს ასეთი თქვენ ქვეყანაში. გთხოვთ, აღწერეთ, როგორც ხდება იმის უზრუნველყოფა, რომ სხვადასხვა კატეგორიაში მოხვედრილი პენსიონრებისათვის და მათი ოჯახის წევრებისათვის გარანტირებული იყოს ცხოვრების სათანადო სტანდარტი; ასევე განმარტეთ როგორ ხდება პენსიების ინდექსაცია და გადასინჯვა.  
მუხლი 10 - ოჯახისა და ბავშვების დაცვის უფლება 
გთხოვთ, წარმოადგინეთ ინფორმაცია, რა ღონისძიებები განხორციელდა, რათა გაუმჯობესდეს ოჯახური ვალდებულებების სამართლიან გადანაწილებას კაცებსა და ქალებს შორის. გთხოვთ, ასევე წარმოადგინეთ ინფორმაცია, შესაბამისი სტატისტიკის მითითებით, გადადგმული ნაბიჯების შესახებ, რომლებიც მიმართულია ბავშვზე ზრუნვის სერვისების რაოდენობის გასაზრდელად. 
გთხოვთ, წარმოადგინეთ ინფორმაცია მიგრანტი მუშაკების იმ ბავშვების მხარდასაჭერად განხორციელებული ღონისძიებების შესახებ, რომლებიც მშობლებმა დატოვეს ხელშემკვრელ სახელმწიფოში; განსაკუთრებული ყურადღება უნდა გამახვილდეს მათ განათლებაზე, ჯანმრთელობაზე და ფიზიკურ და ფსიქოლოგიურ განვითარებაზე. 
გთხოვთ, წარმოადგინეთ ინფორმაცია ბავშვის შრომის და არასრულწლოვნებით ვაჭრობის აღმოსაფხვრელად განხორციელებული ღონისძიებების შედეგების თაობაზე. 
გთხოვთ, წარმოადგინეთ ინფორმაცია, ეფექტიანია თუ არა არსებული საკანონმდებლო და პოლიტიკის ღონისძიებები ძალადობის მსხვერპლი ბავშვების დასაცავად; ასევე ინფორმაცია ბავშვზე ძალადობის აღრიცხული საქმეების რაოდენობის შესახებ, 
გთხოვთ წარმოადგინეთ ინფორმაცია, რა ნაბიჯები გადაიდგა დახურულ და ნახევრად დახურულ დაწესებულებებში, როგორიცაა ბავშვთა სახლები დ ინტერნატები, ბავშვების არასათანადო მოპყრობის, მათ შორის ფიზიკური დასჯის, წინააღმდეგ საბრძოლველად.
გთხოვთ, წარმოადგინეთ ინფორმაცია ოჯახური ძალადობის წინააღმდეგ განხორციელებული ღონისძიებების (პრევენციის, დაცვისა და გამოძიების კომპონენტი) ეფექტიანობის თაობაზე.
გთხოვთ, წარმოადგინეთ ინფორმაცია, რა ღონისძიებები გატარდა ოჯახის დაგეგმვის სერვისებზე, კონტრაცეპტივებს და, კანონით გათვალისწინებულ შემთხვევებში, უსაფრთხო აბორტის მომსახურებაზე ხელმისაწვდომობის უზრუნველსაყოფად, განსაკუთრებით სასოფლო დასახლებებში. 
მუხლი 11 - უფლება ცხოვრების სათანადო სტანდარტებზე 
გთხოვთ, წარმოადგინეთ ინფორმაცია, რა ღონისძიებები გატარდა, რომ ყველა პირს ჰქონდეს შესაფერის და ხელმისაწვდომ საცხოვრისზე წვდომა და რომ სოციალური დაბინავების ხელმისაწვდომობა შეესაბამება დადგენილ საჭიროებებს. რა პოლიტიკა და სტრატეგია არსებობს უსახლკარობის, მათ შორის ბავშვების უსახლკარობის, პრობლემის მოსაგვარებლად და გრძელვადიანი გადაწყვეტილებების მისაღებად? 
გთხოვთ წარმოადგინოთ ინფორმაცია სიღარიბის მაჩვენებლის თაობაზე, ასევე იმ ღონისძიებების შესახებ, რომლებიც განხორციელდა სიღარიბის, მათ შორის ბავშვების სიღარიბის და დაუცველი და მარგინალიზებული ჯგუფების და სამზე მეტშვილიანი ოჯახების სიღარიბის, წინააღმდეგ ბრძოლის მიზნით. 
გთხოვთ, წარმოადგინეთ ინფორმაცია რა ნაბიჯები გადაიდგა ბავშვის არასაკმარისი კვების პრობლემის გადასაჭრელად და იმის უზრუნველსაყოფად, რომ ყველასთვის ხელმისაწვდომი იყოს სატანადო საკვები მარაგები.
იძულებითი გამოსახლების შესახებ მარეგულირებელი ნორმები, პრაქტიკა და მონაცემები. 
მუხლი 12 - ფიზიკური და ფსიქიკური ჯანმრთელობის უფლება 
გთხოვთ, წარმოადგინეთ ინფორმაცია ჯანმრთელობის დაცვის სისტემის შესახებ. გთხოვთ, განმარტეთ, სახელმწიფოს ჯანმრთელობის დაზღვევის სისტემა მოიცავს თუ არა ყველა ძირითად სამედიცინო მომსახურებას. გთხოვთ, მიუთითეთ, რა ღონისძიებები არსებობს ყველასთვის ხელმისაწვდომი ჯანმრთელობის დაცვის სისტემის უზრუნველსაყოფად, ასევე პირველად ჯანდაცვაზე წვდომის და მისი ხარისხის გასაუმჯობესებლად. 
გთხოვთ, წარმოადგინეთ ინფორმაცია, რომელი ღონისძიებები განხორციელდა ჯანმრთელობის დაცვის მომსახურების ხარისხის გასაუმჯობესებლად - კვალიფიციური სამედიცინო პროფესიონალების საკმარისი რაოდენობა და სამედიცინო დაწესებულებების სიახლოვე; ასევე წარმოადგინეთ შესაბამისი სტატისტიკური მონაცემები. 
გთხოვთ, წარმოადგინეთ ინფორმაცია, რა ღონისძიებები განხორციელდა სექსუალური და რეპროდუქციული ჯანმრთელობის ძირითად სერვისებზე წვდომის გასაუმჯობესებლად, მათ შორის კონტრაცეპტივებზე ხელმისაწვდომი ფასის დადგენით. გთხოვთ, ასევე წარმოადგინეთ ინფორმაცია ასაკის შესაფერისი სექსუალური და რეპროდუქციული ჯანმრთელობის შესახებ განათლების პროგრამებზე. 
გთხოვთ, წარმოადგინეთ ინფორმაცია წამალდამოკიდებული პირების, მათ შორის თავისუფლებააღკვეთილთა, ჩანაცვლებითი მკურნალობის თაობაზე.  
გთხოვთ, ანგარიშში შეიტანოთ ინფორმაცია აივ ინფექციის/შიდსის პრევენციის ღონისძიებებზე, მათ შორის ზიანის შემცირების პოლიტიკისა და პროგრამებისა და მთი გავლენის შესახებ. 
გთხოვთ, წარმოადგინეთ ინფორმაცია, რა ნაბიჯები გადაიდგა და რა შედეგები იქნა მიღწეული ახალშობილთა სიკვდილიანობის დონის შესამცირებლად. გარდა ამისა, გთხოვთ, წარმოადგინეთ დეტალური ინფორმაცია (წლების და რეგიონების მიხედვით) დედების სიკვდილიანობის შესახებ და  ამ მაჩვენებლის შესამცირებლად ხელშემკვრელი სახელმწიფოს მიერ განხორციელებული ღონისძიებების თაობაზე.
გთხოვთ, წარმოადგინეთ ინფორმაცია, რა ღონისძიებები განხორციელდა ლტოლვილებისა და თავშესაფრის მაძიებლებისთვის უფასო ჯანმრთელობის დაცვის უზრუნველსაყოფად, ასევე ამ უფლების თაობაზე ცნობადობის ასამაღლებლად. 
მუხლები 13 და 14 - განათლების უფლება 
რა ღონისძიებები განახორციელა სახელმწიფომ უმცირესობების ბავშვების წინააღმდეგ განათლების სისტემაში დისკრიმინაციის აღმოსაფხვრელად. გთხოვთ ასევე მიუთითეთ,  არსებობს თუ არა გარანტიები, რომ უმაღლესი განათლება ყველასთვის თანაბრად იყოს კვლავ ხელმისაწვდომი, მათი შესაძლებლობების გათვალისწინებით. 
გთხოვთ, ასევე წარმოადგინეთ ინფორმაცია, გადადგმული ნაბიჯების შესახებ, რომელთა მიზანი იყო შეზღუდული შესაძლებლობის მქონე ბავშვების მიერ მათ შორის სოფლად ან დაწესებულებებში მცხოვრები ბავშვების მიერ, ფორმალური განათლების მიღების ხელშეწყობა. 
გთხოვთ, მიუთითეთ, რომელი ღონისძიებები გატარდა ხელშემკვრელ სახელმწიფოში განათლების ხარისხის გასაუმჯობესებლად, მოსწავლეების, განსაკუთრებით სოფლად მცხოვრები გოგონების, სკოლიდან გარიცხვის მაღალი მაჩვენებლის შესამცირებლად.
გთხოვთ, წარმოადგინეთ დეტალური ინფორმაცია სკოლების ოპტიმიზაციის მიზნით გატარებული ღონისძიებების შესახებ, მათ შორის განათლებაზე ბავშვების ხელმისაწვდომობაზე ამ ღონისძიებების გავლენაზე, განხორციელებისას წამოჭრილი გამოწვევებისა და მათ გადასაჭრელად მიღებული ზომების თაობაზე. გთხოვთ, ასევე წარმოადგინეთ ინფორმაცია დახურული სკოლების და იმ ბავშვების რაოდენობის შესახებ, რომლებზეც ამ პროცესმა გავლენა მოახდინა. 
გთხოვთ, წარმოადგინეთ ინფორმაცია კერძო და საჯარო საგანმანათლებლო დაწესებულებების ყველა დონეზე შეზღუდული შესაძლებლობის მქონე ბავშვებისათვის ინკლუზიური განათლების განხორციელების თაობაზე.
გთხოვთ, ასევე წარმოადგინეთ ინფორმაცია თავშესაფრის მაძიებელი ბავშვების განათლებაზე ხელმისაწვდომობის გასაუმჯობესებლად განხორციელებული ღონისძიებების შესახებ. 
	მუხლი 15 - კულტურული უფლებები 
გთხოვთ, წარმოადგინეთ განახლებული ინფორმაცია, თუ რა ღონისძიებები განხორციელდა ყველა ინდივიდისა და ჯგუფის კულტურულ ცხოვრებაზე, განსაკუთრებით კი ადგილობრივ დონეზე,  ხელმისაწვდომობის უზრუნველსაყოფად. 
[bookmark: _GoBack]გთხოვთ, წარმოადგინეთ ინფორმაცია, რა ნაბიჯები გადაიდგა როგროც ბავშვების, ასევე უფროსი ადამიანების კულტურულ ცხოვრებაში მონაწილეობის წასახალისებლად, მათ შორის სიღარიბეში მცხოვრები, მიგრანტი, უმცირესობის წარმომადგენელი დ ლტოლვილი ბავშვების. გთხოვთ, ასევე წარმოადგინეთ ინფორმაცია იმ ზომების შესახებ, რომელთა მიზანი იყო შეზღუდული შესაძლებლობის მქონე პირთათვის კულტურულ ცხოვრებაში მონაწილეობის დამაბრკოლებელი ფიზიკური, სოციალური და საკომუნიკაციო დაბრკოლებების აღმოფხვრა. 
გთხოვთ წარმოადგინეთ ინფორმაცია, რა ნაბიჯები გადაიდგა იმისთვის, რომ რეგიონებში, სადაც სახელმწიფო ენის გარდა სხვა ენებზეც საუბრობენ, განათლება უზრუნველყოფილი იყოს სახელმწიფო და მშობლიურ ენაზე. გთხოვთ, ასევე წარმოადგინეთ ინფორმაცია უმცირესობების ენების დაცვისა და შენახვის მიზნით განხორციელებული ღონისძიებების თაობაზე. 
გთხოვთ, წარმოადგინეთ ინფორმაცია, რა ღონისძიებები განახორციელა ხელშემკვრელმა სახელმწიფომ, რომ ფინანსურად ხელმისაწვდომი იყოს ინტერნეტი მთელი მოსახლეობისათვის, განსაკუთრებით კი დაუცველი და მარგინალიზებული ინდივიდებისა და ჯგუფებისთვის. 

